
Татарстан Республикасы Икътисад министрлыгы норматив хокукый актларына һәм норматив хокукый актлары проектларына, шулай ук Татарстан Республикасы Икътисад министрлыгында эшләнә торган норматив хокукый актларның проектларына коррупциягә каршы экспертиза уздыру тәртибен раслау турында

«Норматив хокукый актларга һәм норматив хокукый актларның проектларына коррупциягә каршы экспертиза турында» 2009 елның 17 июлендәге 172-ФЗ номерлы федераль закон, Россия Федерациясе Хөкүмәтенең «Норматив хокукый актларга һәм норматив хокукый актларның проектларына коррупциягә каршы экспертиза турында» 2010 елның 26 февралендәге 96 номерлы карары һәм Татарстан Республикасы Министрлар Кабинетының «Аерым норматив хокукый актларга һәм норматив хокукый актларның проектларына коррупциягә каршы экспертиза үткәрү тәртибен раслау турында һәм Татарстан Республикасы Министрлар Кабинетының аерым карарларына үзгәрешләр кертү хакында»  2009 елның 24 декабрендәге 883 номерлы карары нигезендә боерык бирәм:
1. Татарстан Республикасы Икътисад министрлыгы норматив хокукый актларына һәм норматив хокукый актлары проектларына, шулай ук Татарстан Республикасы Икътисад министрлыгында эшләнә торган норматив хокукый актларның проектларына коррупциягә каршы экспертиза уздыру тәртибен (кушымтада бирелә) расларга.
2. Бу боерык үтәлешен контрольдә тоту буенча үземне җаваплы итеп билгелим.


Министр		                                                                          А.А.Здунов


                                                                               Татарстан Республикасы Икътисад министрының 2016 елның 17 ноябрендәге 359 номерлы боерыгы белән расланды


Татарстан Республикасы Икътисад министрлыгы норматив хокукый актларына һәм норматив хокукый актлары проектларына коррупциягә каршы экспертиза уздыру тәртибе

I. Гомуми нигезләмәләр

1.1. Әлеге Тәртип «Норматив хокукый актларга һәм норматив хокукый актларның проектларына коррупциягә каршы экспертиза турында» 2009 елның 17 июлендәге 172-ФЗ номерлы федераль закон, Россия Федерациясе Хөкүмәтенең «Норматив хокукый актларга һәм норматив хокукый актларның проектларына коррупциягә каршы экспертиза турында» 2010 елның 26 февралендәге 96 номерлы карары һәм Татарстан Республикасы Министрлар Кабинетының «Аерым норматив хокукый актларга һәм норматив хокукый актларның проектларына коррупциягә каршы экспертиза үткәрү тәртибен раслау турында һәм Татарстан Республикасы Министрлар Кабинетының аерым карарларына үзгәрешләр кертү хакында»  2009 елның 24 декабрендәге 883 номерлы карары нигезендә Татарстан Республикасы Икътисад министрлыгы (алга таба – Министрлык) норматив хокукый актларына һәм норматив хокукый актлары проектларына, шулай ук Татарстан Республикасы Икътисад министрлыгында эшләнә торган Россия Федерациясе һәм Татарстан Республикасы норматив хокукый актлары проектларына коррупциягә каршы экспертиза уздыру һәм коррупциягә каршы экспертиза нәтиҗәләрен исәпкә алу тәртибен билгели.
1.2. Коррупциягә каршы экспертиза Министрлык норматив хокукый актларына һәм норматив хокукый актлары проектларына, шулай ук Министрлыкта эшләнә торган Россия Федерациясе һәм Татарстан Республикасы норматив хокукый актлары проектларына (алга таба – актлар һәм актларның проектлары) карата уздырыла.
1.3. Коррупциягә каршы экспертизаның максаты булып актларда һәм актларның проектларында коррупциячел факторларны ачыклау һәм алга таба бетерүдән гыйбарәт.

II. Актларга һәм актларның проектларына коррупциягә                                    каршы экспертиза уздыру

2.1. Татарстан Республикасы икътисад министры (алга таба – Министр) Министрлыкта актларга һәм актларның проектларына коррупциягә каршы экспертиза уздыру өчен җаваплы булган вазыйфаи затны (алга таба – вазыйфаи зат) билгели. Аталган вазыйфаи зат шулай ук Министрлыкта коррупциягә каршы экспертизага килгән Министрлыкның норматив хокукый актларын һәм норматив хокукый актларның проектларын исәпкә алу журналын алып бару өчен җаваплы була, анда коррупциягә каршы экспертизага килгән актлар һәм актларның проектлары, экспертизаны уздыру срогы һәм нәтиҗәләре турында белешмәләр чагылдырыла. Журнал әлеге Тәртипнең 1 нче кушымтасына туры китерелгән формада алып барыла.
2.2. Актлар һәм актларның проектлары коррупциягә каршы экспертиза уздыру өчен әлеге актны кабул итү инициаторы булган структур бүлекчә җитәкчесе (акт проектын әзерләү өчен җаваплы зат) тарафыннан вазыйфаи затка җибәрелә.
2.3. Актлар һәм актларның проектлары коррупциягә каршы экспертиза уздыру өчен шулай ук Министр тарафыннан да җибәрелергә мөмкин.
2.4. Коррупциягә каршы экспертиза вазыйфаи зат тарафыннан «Норматив хокукый актларга һәм норматив хокукый актларның проектларына коррупциягә каршы экспертиза турында» федераль закон нигезендә, Татарстан Республикасы Министрлар Кабинетының 2009 елның 24 декабрендәге 883 номерлы карары белән расланган Аерым норматив хокукый актларга һәм норматив хокукый актларның проектларына коррупциягә каршы экспертиза уздыру тәртибендә билгеләнгән тәртиптә, Россия Федерациясе Хөкүмәте билгеләгән Методикага ярашлы рәвештә уздырыла.
2.5. Вазыйфаи зат экспертизага тапшырылган актта һәм акт проектында коррупциячел факторларның булуын яисә юклыгын ачыклый.
2.6. Вазыйфаи зат коррупциягә каршы экспертизаны уздыру процессында, зарурлык булган очракта, коррупциягә каршы экспертизада мәнфәгатьле булган структур бүлекчәләрдән һәм вазыйфаи затлардан өстәмә материалларны яки мәгълүматны сорарга һәм алырга хокуклы.
Сорала торган материаллар һәм мәгълүмат вазыйфаи затка гарызнамә алынган вакыттан башлап өч көннән артмаган срокта тапшырылырга тиеш.
2.7. Норматив хокукый акт проектына коррупциягә каршы, шул исәптән бәйсез, экспертиза уздырганда ачыкланган коррупциячел факторлар норматив хокукый акт проектын эшләп бетерү стадиясендә аны эшләүче зат тарафыннан бетерелә. Норматив хокукый акт проектына аны эшләүче тарафыннан үзгәреш кертелгән очракта, ул яңадан коррупциягә каршы экспертизага тиешле була.
2.8. Актларга (актларның проектларына) коррупциягә каршы экспертиза уздыру срогы иң күбе ун көн тәшкил итә.

III. Министрлык актына (акты проектына) коррупциягә                                   каршы экспертиза бәяләмәсе әзерләү

3.1. Вазыйфаи зат экспертиза уздыру нәтиҗәләре буенча әлеге Тәртипкә 2 нче кушымтага туры китерелгән форма буенча бәяләмә төзи.
3.2. Бәяләмәдә түбәндәге белешмәләр чагылдырыла:
экспертизага тапшырылган актның (акт проектының) аталышы һәм реквизитлары; экспертиза уздыру нигезе; анализланучы актта (акт проектында) коррупциячел факторларның булуы яки юклыгы; акт проектының коррупциячел факторларны үз эченә алган конкрет нигезләмәләре; хокукый нормаларның тәгъбирләнешләрен үзгәртү яки коррупциячеллекне бетерү өчен аерым нормаларны төшереп калдыру буенча тәкъдимнәр.
3.3. Актка (акт проектына) коррупциягә каршы экспертиза нәтиҗәләре буенча вазыйфаи зат тарафыннан төзелгән һәм имзаланган бәяләмә әлеге актны (акт проектын) коррупциягә каршы экспертизага җибәргән затка җибәрелә.

IV. Коррупциягә каршы экспертиза бәяләмәсенең үтәлеше

4.1. Әгәр коррупциягә каршы экспертизага җибәрелгән актта коррупциячел факторлар ачыкланса, актны кабул итү инициаторы булган структур бүлекчә җитәкчесе бәяләмәне алгач, өч көн эчендә үзгәрешләр кертү яисә коррупциягә каршы экспертиза предметы булган актның көчен югалтуын тану турында норматив хокукый акт проектын әзерләргә һәм коррупциягә каршы экспертиза уздыру өчен вазыйфаи затка җибәрергә тиеш.
Үзгәрешләр кертү турында тапшырылган акт проектында коррупциячел факторлар булмаган очракта, бәяләмә вазыйфаи зат тарафыннан акт кабул итүнең инициаторы булган структур бүлекчә җитәкчесенә җибәредә һәм акт проекты мәнфәгатьле структур бүлекчәләрнең җитәкчеләре визалары белән бергә имза салу өчен Министрга җибәрелә.
Тапшырылган үзгәрешләр кертү турында акт проектында коррупциячел факторлар булган очракта, вазыйфаи зат бәяләмәне Министрга җибәрә. Министр бәяләмәдә булган йомгаклар нигезендә үтәү өчен бәяләмәне структур бүлекчә җитәкчесенә җибәрә.
4.2. Әгәр экспертизага җибәрелгән акт проектында коррупциячел факторлар булмаса, акт проектын әзерләү өчен җаваплы стурктур бүлекчә җитәкчесе мәнфәгатьле структур бүлекчәләрнең җитәкчеләре визалары белән бергә акт проектын имза салу өчен Министрга җибәрә яисә актның мәнфәгатьле органнарга һәм оешмаларга килештерү өчен җибәрелүен тәэмин итә.
4.3. Әгәр экспертизага җибәрелгән акт проектында коррупциячел факторлар ачыкланса, акт проектын әзерләү өчен җаваплы структур бүлекчә җитәкчесе, бәяләмәне алгач, өч көн эчендә барлык җитешсезлекләрне бетерергә һәм өстәмә эшләнгән акт проектын коррупциягә каршы кабат экспертиза өчен вазыйфаи затка җибәрергә тиеш.
Коррупциягә каршы кабат экспертиза уздыру срогы өч көннән артмый.
Өстәмә эшләнгән акт проектында коррупциячел факторлар булмаган очракта, бәяләмә вазыйфаи зат тарафыннан имзалана һәм акт проекты мәнфәгатьле структур бүлекчәләрнең җитәкчеләре визалары белән бергә имза салу өчен Министрга имза салу өчен җибәрелә.
Өстәмә эшләнгән акт проектында коррупциячел факторлар булган очракта, вазыйфаи зат бәяләмәне Министрга җибәрә. Министр бәяләмәдә булган йомгаклар нигезендә үтәү өчен бәяләмәне структур бүлекчә җитәкчесенә җибәрә.
Структур бүлекчә җитәкчесе өч көн эчендә булган барлык җитешсезлекләрне бетерергә һәм өстәмә эшләнгән акт проектын мәнфәгатьле структур бүлекчәләрнең җитәкчеләре визалары белән бергә имза салу өчен Министрга җибәрә.
4.4. Коррупциягә каршы экспертизаның барлык бәяләмәләре актка (акт проектына) тегелә һәм бергә саклана.

V. Актларга һәм актларның проектларына коррупциягә каршы бәйсез экспертиза үткәрү

5.1. Министрлыкның рәсми басылып чыккан актлары һәм               «Интернет» мәгълүмат-телекоммуникация челтәрендә Министрлыкның www.mert.tatarstan.ru рәсми сайтында (алга таба – сайт) урнаштырылган Министрлык актлары проектлары коррупциягә каршы бәйсез экспертиза объектлары булып тора.
5.2. Министрлык актлары проектларына коррупциягә каршы бәйсез экспертиза уздыру өчен Министрлыкның акт проектын әзерләү өчен җаваплы булган структур бүлекчәсе, акт проекты карау өчен юридик бүлеккә җибәрелгән көнгә туры килә торган эш көне дәвамында, эксперт бәяләмәләрен җибәрү өчен адресын (шул исәптән электрон почта адресын), шулай ук коррупциягә каршы бәйсез экспертиза нәтиҗәләре буенча бәяләмәләрне кабул итә башлау һәм тәмамлау даталарын күрсәтеп, акт проектын сайтта урнаштыра.
5.3. Сайтта урнаштырылган актларның проектларына коррупциягә каршы бәйсез экспертиза үткәрү вакыты кимендә биш эш көне тәшкил итә.
5.4. Актка (акт проектына) коррупциягә каршы бәйсез экспертиза нәтиҗәләре буенча Министрлыкка килгән бәяләмә (алга таба – бәяләмә) карау өчен Министрлыкның актны (акт проектын) әзерләү өчен җаваплы структур бүлекчәсенә җибәрелә.
5.5. Коррупциягә каршы бәйсез экспертиза нәтиҗәләре буенча бәяләмә киңәш итү холкына ия һәм алынган көненнән башлап Министрлык тарафыннан 15 көнлек чорда зарури каралырга тиеш. Карау нәтиҗәләре буенча бәйсез экспертизаны уздырган юридик яки физик затка нигезләнгән җавап җибәрелә, бәяләмәдә ачыкланган коррупциячел факторларны бетерү ысулы турында тәкъдимнәр булмаган очраклардан тыш.
5.6. Актка (акт проектына) коррупциягә каршы бәйсез экспертизаны зудырганда ачыкланган коррупциячел факторлар акт проектын өстәмә эшләү стадиясендә аны әзерләүче тарафыннан бетерелә.
5.7. Коррупциягә каршы бәйсез экспертиза бәяләмәсендә бәян ителгән кисәтүләрне юкка чыгаргач һәм тәкъдимнәрне исәпкә алганнан соң, Министрлыкның акт проектын әзерләү буенча җаваплы булган структур бүлекчәсе акт проектын, коррупциягә каршы бәйсез экспертиза нәтиҗәләре буенча килгән бәяләмәләрне теркәп, яңадан карап тикшерү өчен юридик бүлеккә тапшыра. Кабат карау өч көнлек чорда гамәлгә ашырыла.
5.8. Әгәр дә актта коррупциячел факторлар ачыкланса, Министр-лыкның шушы актны әзерләгән структур бүлекчәсе бәяләмә Министрлыкта теркәлгән көннән башлап өч көнлек чорда актка үзгәрешләр кертү буенча  яки аны көчен югалткан дип тану турында чаралар күрә.
5.9. Министрлык Министрлыкның актларында һәм Министрлык тарафыннан эшләнгән актларның проектларында коррупциячел факторлар булу турында таныклый торган коррупциягә каршы бәйсез экспертиза нәтиҗәләре белән риза булмаган очракта, Министрлык законнарда билгеләнгән тәртиптә аталган актларны (актларның проектларын), коррупциягә каршы бәйсез экспертиза бәяләмәсен һәм үзенең ризасызлыгын нигезләгән аңлатма язуын теркәп, Татарстан Республикасы Юстиция министрлыгына коррупциягә каршы экспертизага җибәрә.
5.10. Документны эшләүче үзе тарафыннан эшләнгән, Россия Федерациясе Федераль Җыены Дәүләт Думасына закон чыгару инициативасы тәртибендә Татарстан Республикасы Дәүләт Советы тарафыннан кертелә торган федераль законнар проектларында, Татарстан Республикасы законнары проектларында, Татарстан Республикасы Президенты указлары проектларында, Татарстан Республикасы Министрлар Кабинеты карарлары проектларында коррупциячел факторлар булуы турында таныклый торган коррупциягә каршы, шул исәптән бәйсез, экспертиза нәтиҗәләре белән ризалашмаган очракта, документны эшләүче аталган норматив хокукый актларның проектларын Татарстан Республикасы Министрлар Кабинеты билгеләгән тәртиптә Татарстан Республикасы Министрлар Кабинетына карау өчен кертә. 

Татарстан Республикасы Икътисад министрлыгы норматив хокукый актларына һәм норматив хокукый актлары проектларына коррупциягә каршы экспертиза уздыру тәртибенә 1 нче кушымта

Коррупциягә каршы экспертизага килгән норматив-хокукый актларны һәм норматив-хокукый актларның проектларын исәпкә алу дәфтәре

	Актны (акт проек-тын) экспертизага кабул итеп алу датасы
	Актны (акт проек-тын) кабул иткән струк-тур бүлек-чәнең аталышы
	Актның (акт проектының) ата-лышы
	Вәкаләтләрне кабатлау
	Корруп-циячел факторларның булуы/ булмавы
	Экспертизаны үткәрү вакыты
	Бәяләмә бирү датасы

Татарстан Республикасы Икътисад министрлыгы норматив хокукый актларына һәм норматив хокукый актлары проектларына коррупциягә каршы экспертиза уздыру тәртибенә 2 нче кушымта

Карар проектына коррупциягә каршы экспертиза уздыру                             нәтиҗәләре буенча [image: ] 
БӘЯЛӘМӘ

(норматив-хокукый актның яки норматив-хокукый акт проектының аталышы)

Татарстан Республикасы Икътисад министрлыгы «Татарстан Республикасында коррупциягә каршы көрәш турында» 2006 елның 4 маендагы 34-ТРЗ номерлы Татарстан Республикасы Законы, Татарстан Республикасы Министрлар Кабинетының «Аерым норматив хокукый актларга һәм норматив хокукый актларның проектларына коррупциягә каршы экспертиза үткәрү тәртибен раслау турында һәм Татарстан Республикасы Министрлар Кабинетының аерым карарларына үзгәрешләр кертү хакында»  2009 елның 24 декабрендәге 883 номерлы карары нигезендә коррупциягә каршы экспертиза уздырды


(норматив-хокукый актның яки норматив-хокукый акт проектының аталышы)
 Коррупциячел факторлар ачыкланды (ачыкланмады).
Ачыкланган коррупциячел факторларны юкка чыгару максатларында түбәндәгеләр тәкъдим ителә:

(коррупциячел факторларны юкка чыгару ысулы күрсәтелә)
(вазыйфа аталышы) (имзалар) (инициаллар, фамилия)

